
YMDDIRIEDOLAETH JAMES PANTYFEDWEN

Canllawiau wrth ymgeisio am grantiau i fyfyrwyr uwchraddedig o Gymru 
1.
Mae’r Ymddiriedolaeth yn croesawu ceisiadau oddi wrth unrhyw un o ddinasyddion Cymru sydd yn medru sicrhau’r amod a welir ym mharagraff (a) isod, ynghyd ag unrhyw UN o’r amodau (i – iii) a welir ym mharagraff (b):
(a) rhaid bod gan yr ymgeisydd gyfeiriad parhaol yng Nghymru.  Nid yw cyfeiriad coleg neu brifysgol yng Nghymru yn ddigonol.  
(b) (i)
rhaid bod yr ymgeisydd wedi ei eni yng Nghymru;
(ii)
rhaid bod gan yr ymgeisydd o leiaf un rhiant wedi ei eni yng Nghymru;
(iii)
rhaid bod yr ymgeisydd wedi treulio o leiaf saith mlynedd fel disgybl neu fyfyriwr mewn unrhyw sefydliad(au) addysgol yng Nghymru.   
2.
Rhoddir ystyriaeth i geisiadau am gyrsiau Meistr neu PhD yn unig.  
3.
Y mae’r Ymddiriedolaeth yn cynnig grantiau tuag at dalu ffioedd dysgu yn unig.  Mae modd cyflwyno ceisiadau lle mae’r ffioedd yn uwch na’r arfer ond £5,000 yw’r uchafswm a delir gan yr Ymddiriedolaeth.  
4.
Y dyddiad cau ar gyfer cyrsiau sydd yn cychwyn unrhyw adeg yn ystod y flwyddyn academaidd 2024-25 yw 31 Mai 2024.  Ni dderbynnir unrhyw gais wedi’r dyddiad cau.  Os yw’r myfyriwr yn disgwyl canlyniadau arholiadau, gellir cyflwyno’r cais cyn daw’r canlyniadau i law ond bydd angen hysbysu’r Ymddiriedolaeth o’r canlyniadau hynny cyn gynted ag y bo modd.

5
Ar hyn o bryd NID yw’r Ymddiriedolaeth yn ystyried ceisiadau ar gyfer y math canlynol o geisiadau:
(i) cyrsiau gradd gyntaf (gan gynnwys gradd ‘intercalated‘ mewn meddygaeth neu gyrsiau gradd pedair blynedd);
(ii) cyrsiau mewn sefydliadau nad ydynt wedi’u dilysu gan Adran Addysg y Llywodraeth;
(iii) cyrsiau mewn prifysgolion tu allan i’r DG;  

(iv) graddau uwch pan fo gan y myfyriwr radd uwchraddedig eisoes, heblaw am fyfyrwyr sydd yn symud o radd Meistr i Ddoethuriaeth;
(v) cyrsiau hyfforddiant mewn Cyfrifeg;
(vi) cymorth preifat (e.e.  i fyfyrwyr cerdd);
(vii) cyrsiau hyfforddi athrawon;
(viii) cyrsiau hyfforddi mewn gwaith cymdeithasol;
(ix) cyrsiau CPE yn y gyfraith ond caniateir cyrsiau ‘Legal Practice’;
(x) cyrsiau Meistr llawn amser hwy na blwyddyn.  Pan fo myfyriwr yn dilyn cwrs Meistr dwy flynedd yn llawn amser, mae’r Ymddiriedolaeth yn barod i ystyried ceisiadau am yr ail flwyddyn o astudiaeth yn unig.

6.
Sylwer y bydd o leiaf 75% o’r grantiau yn cael eu dyfarnu i fyfyrwyr sy’n bwriadu astudio ym mhrifysgolion Cymru.
